
КОЛОНКА РЕДАКТОРА

Политическое воззрение АБАЯ: критический синтез современности

   
      В Казахстане 2020 год ознаменован  175-летним юбилем Абая Кунанбаева – 
выдающегося мыслителя и поэта, философия которого  стала неотъемлемой частью 
культурной и национальной идентичности гражданского общества в мировом масштабе. 
     Президент Республики Казахстан Касым-Жомарт Токаев в статье «Абай и Казахстан 
в XXI веке» призвал осмыслить творческое наследие великого Абая и рационально 
использовать его в деле модернизации общественного сознания и духовного развития нации. 
Концепция статьи стала важным компонентом государственной политики Казахстана, 
направленной на сохранение исторического наследия во имя будущего поколения.
      Что может быть общего между жизненными установками, философией, знания-
ми Абая Кунанбаева XIX века и инновационной современностью XXI  века? 
     Прежде всего отметим концепцию Абая о всесторонне развитом человеке, «Толық 
адам», в которой заложена идея о человеческом капитале: о трудолюбивых, открытых 
миру, стремящихся к постоянному  развитию и добру граждан общества. Эта концепция 
в современных условиях становится главным  ориентиром в воспитании студенческой 
молодежи в университетах Казахстана.Что мы должны извлекать из творчества Абая для 
политической науки? В чем актуальность и особенность политических воззрений Абая?
     Обратимся к двум тенденциям политического воззрения Абая.
       Во-первых. Эпоха Абая. Из  политической истории мы знаем, что на рубеже XIX-XX 
веков в Казахстане происходили перемены в социально-экономической, политической и 
культурной сферах жизнедеятельности общества. Влияние капиталистических отношений, 
развитие демократической мысли, увеличение роли и значимости науки, образования 
способствовали началу прогресса и пересмотру устоявшихся ценностей, поиску новых 
ориентиров развития  казахстанского общества. 
     Эпоха Абая - это время  патриархально-феодальных устоев в казахской степи, кото-
рые стали трансформироваться  с появлением товарно-денежных отношений, усилением 
феодального и колониального гнета, упразнением ханства, установлением волостного 
правления и вследствие борьбы за власть. В этих условиях политические воззрения и 
демократические стремления в борьбе за интересы трудового народа у Абая проявляются 
в его произведениях, отражающих проблемы социально-политической,  экономической и 
культурной жизни общества.
      К примеру, мыслитель поднимал вопросы демократизации судопроизводства, клас-
совой сущности системы «выборов», политического союза царских властей и казахской 
феодальной верхушки в управлении регионами. На должности биев, по мнению Абая, «из-
бираются невежественные люди», не знающие казахского обычного права, сводов законов, 
созданных Касымханом, Есимханом и Таукеханом. 
     По своим политическим взглядам Абай был далек от революционного демократизма 
и понимания необходимости модернизации экономической основы господствовавших 
общественно-политических порядков. Полагаем, что мыслитель с позиций идеализма 
считает политическую власть всесильной, так как все происходящее в общественной жизни 
зависит от воли людей, занимающих высокие государственные посты.
    Другим аспектом в произведениях  Абая стали идеи о роли общественных условий в 
формировании характера личности. Он писал: «Человек — дитя своего времени. Если плох 
тот или иной человек, то в этом виноваты все его современники». В одном из стихотворений 
1902 года Абай отмечал: «Эпоха тянет за собой всех. Эпоха формирует людей», однако 

рамки патриархально-феодального общества не изменили его идеалистических взглядов 
на общественную жизнь.
      Во-вторых. Эпоха XXI века. В наше время глобальные вызовы и риски  требуют 
переосмысления Абая в современной политической науке. В условиях XXI века мировая 
цивилизация достигла суперскоростных инновационных технологий, люди стали 
образованными, креативными, активными участниками всех политических процессов 
гражданского общества. Однако сохранилась одна тенденция - социальные отношения 
природы человека, коммуникация между властью и обществом. 
     В этом аспекте книга наставлений «Гаклия» (Слова-назидания) Абая обретает 
особую актуальность в осмыслении богатства духовной культуры наших предков, в 
сохранении идентичности социума в потоке глобализации и социальной ответственности 
каждого гражданина.
     В книге наставлений Абай излагает свое видение истории казахов, человеческого 
капитала, основанных на вопросах государственного управления, образования, 
нравственности, языка общения, права и морали. От культурного развития человека, счи-
тал мыслитель, напрямую зависит развитие мира. Чем больше узнает человек о мире, тем 
светлее становятся его душа и мысли. Высоконравственные люди — основа счастливого 
общества.
     Проведем параллель между идеями Абая и актуализацией его концепций в 
государственной политике Казахстана. 

Идеи Абая в  XIX  веке   Актуальность идеи в  XXI веке
Концепция  «полный человек» Духовная основа человеческого капитала и 

социальная ответственность
Обучение и развитие народа Непрерывное образование личности 
Изучение иностранных языков Концепция трехязычья в Казахстане
Уважительное отношение к родному 
языку

Развитие государственного языка

Изучение искусства Формирование интеллектуальной нации
Единство народа и миролюбие Конструктивный диалог между властью и 

обществом, Национальный совет общественно-
го доверия

Проблема меритократии Президентский молодежный кадровый резерв –
социальный лифт для талантливой молодежи

Создание справедливого общества Общество Всеобщего Труда Первого Президента 
Казахстана - Елбасы Н.А. Назарбаева и Концеп-
ция «народного государства» Президента РК 
К.-Ж.Токаева

 Понятие «Камиль-мусульманин» Съезды лидеров мировых и традиционных 
религий в Казахстане 

    
 В 32-ом слове «Слов-назиданий» Абай говорит о важности образования в жизни. К 
примеру, «Когда вы изучаете науку, вы должны научиться знать правду, а не использовать 
свои знания, чтобы вступать в конфликт с кем-либо. Надеясь помнить хорошо то, что 
ты знаешь, и надеясь, что узнаешь то, что не знал… У человека есть два оружия для 
развития науки и образования, первое – мышление, обмен мнениями, второе – сохранить и 
защитить полученные знания».
       Эти мудрые слова должны стать эталоном для нашей студенческой молодежи: быть 
гражданами с высокими морально-этическими, культурными и общечеловеческими 

ценностями. Вот почему идеи мудрого Абая по-прежнему актуальны.
 Полагаем, что Абай, будучи первым евразийцем, призывал не замыкаться лишь в 
своей культуре, активно учить языки, познавать мировую культуру, обогащать тем самым 
свои познания об окружающем мире.
     Для наших авторов, политологов, международников, тюрколов и регионоведов, есть 
большой диапазон исследования наследия Абая Кунанбаева в широком поле политической 
науки.

 

С уважением, главный редактор,
 доктор политических наук,

 профессор ЕНУ им. Л.Н. Гумилева
Нуртазина Р.А.

ХҒТАР 03.20

Р.Ж. Алимбеков 
Л.Н. Гумилев атындағы Еуразия ұлттық университеті

Нұр-Сұлтан, Қазақстан
(Е-mail: alimbekovrus@mail.ru)

Қорқыт Ата: аңыз және тарих  

Аннотация. Мақалада қазақ халқында дәстүр болып сақталып, атадан балаға ауызша жетіп отырған 
аңыздардың қазақ тарихын, дәстүрін, мәдениетін, дүниетанымын зерттеудегі маңыздылығы мен Қорқыт Ата 
жайындағы аңыздардың тарихи негіздері қарастырылады. 

Сырдың бойында жатқан Қорқыттың мазары, Оғыз мемлекетінің мәдениетіне тән Сырлы тамдар, 
«Қорқыт Ата кітабынан» көрініс тапқан тарихи оқиғалар, ондағы тарихи атаулар Қорқыт фольклор аясында 
жасалған кейіпкер емес, оғыз тайпасынан шыққан тарихи тұлға екендігін аңғартатын бірден бір дерек болып 
саналады.

Осыған орай, ғылыми еңбекте Аңызды зерттеудің теориялық, методологиялық аспектілерін қарастыра 
отырып, аңыздың дерекнамалық құндылығына мән беріледі. Қорқыт мұрасы, ол  туралы аңыздардағы елді-
мекен, жер-су атаулары мен адам есімдері сол аңыздардың тарихи шындығын аша түсетін бірден-бір дерек 
екендігі баса айтылады.

Түйін сөздер: аңыз, Қорқыт, дерекнама, тарих, теория, методология, түрік. 
DOI: https://doi. org/10. 32523/26-16-6887/2020-130-1-11-16

Қазақ халқында тамыры тереңде жатқан, атадан балаға бұзылмай жетіп отырған 
дәстүрдің бірі – ауызша тарих. Қазақтың ұзына бойғы тарихы аңыз-әңгімелерден, 
шежірелерден құралатыны шындық. Барша жұртқа мәшһүр болған ұлы қайраткерлер 
мен ірі оқиғалардың қай-қайсысын алып қарасақ та, аңызда айтылмағаны жоқтың қасы. 
Қазақтың жеке ел болып қалыптасу тарихынан бастап, ХХ ғасырдың басындағы ұлт-
азаттық көтеріліске дейінгі аралықта Қазақстанның әр жерінде болған елеулі оқиғалар 
жөнінде аңыздар өте көп.  Осындай тарихи аңыздардың кейіпкері  – Қорқыт Ата.  

Қорқыт тарихта болған ба? Әлде қиялдан туған көркем немесе діни бейне ме? Оның 
тарихи тұлғасы, қоғамдық қызметі төңірегінде сұрақтарға жауап іздеген әлемдік деңгейдегі  
Ф.Дитц, Э. Росси, В.В. Радлов, В. В. Бартольд, А. Ю. Якубовский, Г.Араслы, М.Тахмасиб, 
Х.Короглы, О.Гокияй, М.Ергин, Э. А. Султанлы, В.М. Жирмунский, Ш. Уәлиханов,  
Ә. Марғұлан, А.Жубанов, Ә.Қоңыратбаев, М.Жолдасбеков, Ш.Ыбыраев т.б. бірнеше 
ғалымдар зерттеулер жүргізген. В.М.Жирмунски «Огузский героический эпос» (1974) [1, 
558 б.] атты ғылыми зерттеу жұмысында түрік халықтарының эпосына жан-жақты талдау 
жасай отырып, Қорқыт аңыздарында кездесетін жер, су атаулары, оқиғалар желісі қазақ 
даласында орын алғандығына, Қорқыт Ата кітабындағы жырлардың Сырдың бойында 
туындағанына күмән келтірмейді. Алайда, «Қорқыттың тарихи прототипін анықтауда 
үлкен ғылыми қызығушылық тудыруы екі талай. Қорқыт – аңыз-әңгімелердің негізінде 
жинақталған, жиынтық обрыз», – деген пікірін білдіреді. Дегенмен, аңыздың тарихи 
оқиғаларға негізделіп туатынын мойындайды. Біраз ғалымдарда осы пікірдің төңірегінде 
ой қозғайды.  

Аңыз дегеніміз не?  Аңызға арқау болған оқиғаларды, ұлы тұлғаларды зерттеуде, 
олар жайында айтылған аңыздар шынайы дерек бола ала ма? Сол аңыздардың тарихи 
негізін анықтауда неге сүйенуге болады? Қорқыт Ата туралы аңыздардың тарихи негізі 
бар ма? - деген сұрақтарға ғылыми тұрғыдан жауап іздеу, жан-жақты зерттеу осы ғылыми 
жұмыстың мақсаты болмақ. 

Ш. Уәлиханов 1852 жылы Сібір кадет корпусында оқып жүрген кезінде-ақ 

қазақтардың тарихи аңыз-әңгімелерін жинастырып, осы қазақтардың көнеден қалған 
мұрасы және аңыз-ертегілері арқылы Шығыстың ежелгі тарихында жаңалық ашуды 
көздейді [2, 383 б]. Осылайша аңыздағы деректердің құндылығын түсінеді. Соған мән бере 
отырып,  Ш. Уәлиханов тұңғыш рет аңыздың тарихи оқиғалар мен адамдар жайында бола-
тынын айтады. 

Мұхтар Әуезов өз еңбегінде аңызға: «Тарихта болған адамдар жайында айтылған, 
халық шығарған көркем әңгіме» - деген, анықтама бере отырып, мынандай ерекшеліктерін 
атайды: «Аңыз – әңгіме етілетін адамның өз өміріндегі шын ісі мен мінезінің суреттеуінен, 
аңғарғанынан туады; аңыз-әңгіменің тарихтық адамды біржолата өзіне ұқсамаған кейіпке 
түсіріп әкететіні болмайды; әрбір аңыз-әңгіменің негізінде тарихта болған адамның шын 
кескінінің түбегейлі ерекшеліктері жүреді... » - деген баға береді [3, 55 б]. Қаныш Иман-
тайұлы, ел аузындағы ескі сөздің қазақ тарихын, дәстүрін, мәдениетін зерттеуде таптырмас 
дерек екендігін сөз етеді [4, 322 б]. Қазақы дүниетаным негізінде айтылатын аңыздардың 
астарына үңіле отырып шынайы тарихқа көз жеткізуге болады. Олай дейтініміз, аңызда ай-
тылған хабар, оқиға еш күмән туғызбайды, өйткені оның түп негізі – тарихи шындық. Бұл 
– біріншіден. Екіншіден – аңыздың мазмұнын растайтын дерек ретінде жердің аты, белгілі 
қайраткердің есімі, я болмаса жыл мезгілі аталып отырады. Үшіншіден – аңыздың айтылу 
мәнері тұрақталған, ол ылғи үшінші жақтан және өткен шақта баяндалады [5, 129 б]. 

Сонымен қатар, ауызша тарихта, ондағы деректер қазақтың тарихын, мәдениетін, 
дүниетанымын зерттеуде бұлтартпас дерек бола алады, - деп, түсінеміз. Өйткені «Тарихи 
фольклор – жазба ескерткіштер болмаған немесе сақталмаған ежелгі кезеңдегі халықтың 
этногенезін қалыптастыру жұмыстары барысында бірден бір шынайы дерек болып 
табылады», - деп, атап өтеді Л.С. Толстов өзінің еңбегінде [6, 11 б]. Ортағасырдағы 
түрік, парсы тарихнамасын зерттеуші белгілі шығыстанушы В.П. Юдинн, Өтеміс қажы 
шығармасын зерттеу барысында қария сөз, шежіре, дәстүрлі ауызша тарих жөнінде ғылыми 
пікір білдіре отырып, олардың үлкен тарихи мәні бар тарихи дерек ретінде қарастыруды сөз 
етсе [7], көне Түрік тарихын зерттеуші ғалым Ю.А. Зуев, түрік генеалогиялық аңыздарын 
түрік тарихын зерттеуде таптырмас дерек екеніне тоқталады. Осылайша Ю.А. Зуев, көне 
қытай деректерінде сақталған түріктердің мифтік сюжеттерін талдау арқылы, түріктердің 
әлеуметтік-генеологиялық жүйесіне байланысты әртүрлі ұғымдардың, наным-сенім мен 
діни, мифологиялық деректердің негіздерін ашуға қол жеткізеді [8]. Ю.А. Зуевтің бұл 
жасаған тұжырымдарын қазақ аңыздарының мәтіндерінде сақталған ескі мифологиялық 
және терең астарлы ұғымдарды анықтауда қолдануға болатын әдістер деп санаймыз. 

Ел аузында сақталған «қария сөз», ауызша тарих ортағасырлық жазба ескерткіштердің 
негізгі дерекнамасы болды десек қателесе қоймаспыз. Белгілі тарихшы Мұхамед Хайдар 
Дулатидің «Тарихи Рашиди» шығармасының басым көпшілігі ауызша тарихнама негізінде 
жазылған [7, 65 б.]. Ол өз кезегінде «Әлемдегі барлық халық өзінің ата-бабалары тура-
лы аңыздар мен әфсаналарды тарихи дерек есебінде пайдаланып, одан мысалдар келтіріп, 
нақты дәлел ретінде ұсынады: әсіресе түрік халықтары өзінің барлық сөзі мен ісін, даудың 
шешімін ата-бабаларының өсиет сөзі мен аңыздарына сүйене отырып шешеді», [9, 62-66 
б] – деп, аңыз әңгімелердің түрік халықтарының тарихын жазуда басты дерек екендігін 
баса айтып, оның маңыздылығын атап өтеді. Сонымен қатар, Ұлы дала тұрғындары – 
түріктердің ауызша тарихи білімі шығыстың, батыстың ежелгі, орта, ерте ортағасырлық 
жазба ескерткіштерінде де көрініс тапқан. Мысалы: Рашид-ад-динның атақты «Жамиғ ат-
тауарих» еңбегі де ауызша тарихнаманың жазбаша үлгілері десек болатындай. Өйткені, 
Рашид-ад-дин өз еңбегінде: «түрік, араб, франк, ғалымдары мен тарихшыларының өз 
халықтары туралы қалдырған жылнамалары, қария сөздері, аңыздары бар, сол халықтардың 
білетін шежіре адамдарына сауал қойып, беделді адамдарынан сұрастырдық», - деп, жазған 
болатын [10, 9-11 б]. Бұл ортағасырлық жазба ескерткіштердің жазбаша және ауызша 
тарихнаманың негізінде жазылған еңбектер екендігін білдірсе керек. 

Бағзы заманнан бері халықтың санасында жатталып, атадан балаға ауызша беріліп 
келе жатқан қазақ халқында кең тараған аңыздардың тарихи тамырының кеңдігінің, 
тереңдігінің, шынайылығын және оның «тарихи» жанрларының тек мифологеммен ғана 
емес, сонымен қатар нақты фактімен де байланысының бар екендігін мойындау, зерттеушілер 
үшін де кең мүмкіншілік ашады. Көптеген ғалымдар үшін, әртүрлі аңыз-әңгімелер белгілі 
бір тарихтың нақты оқиғалары туралы көмескі естеліктері, ол тарих болғанмен де, 
халықтың бұрмаланған күмәнді жады мен мифопоэтикалық санасындағы тарих болып 
табылады. Алайда, аңыздың нақты тарихи оқиғаларға негізделіп айтылатынын ғалымдар 
дәлелдегеніне көзіміз жетті. Осындай аңыздарға арқау болған, түрік дүниетанымы мен 
мәдениетінің дамуына айтарлықтай үлес қосқан, тұтас түркі дүниесі қадірлеген тұлғаның 
бірі – Қорқыт Ата.  

Қорқыт Ата мұрасы – Түркия, Әзірбайжан және басқада түрк халықтарында біршама 
зерттелген. Ал қазақ халқында сақталған Қорқыт туралы аңыздардың тарихи негіздері 
жайында зерттеу жұмыстар жүргізілмеді деуге болады. Осы Қорқыт туралы аңыздарда 
кездесетін жер-су, елді-мекен атаулары, дүниетанымдық түсініктері мен қазақ жеріндегі 
ежелгі заманнан бұзылмай сақталып келе жатқан тарихи-археологиялық ескерткіштердің 
этимологиясын салыстыра отырып зерделейтін болсақ, аңыздардың шынайы тарихи 
негіздерін аңғару қиын емес.  

Осындай тарихи ескерткіштердің бірі – Орталық Қазақстанда Жыланшық өзенінің 
жағасында жатқан «Сырлы там» күмбезі. Бұл Ұлы далада бұрын-соңды салынған 
күмбездердің ең көркемі. Сырлытамның ішкі жағы әдемі, алтын түстес сырмен боялған 
және әр түрлі суреттер салынған. Солардың ішіндегі, ең бастысы, үлкен балықты айдаhар 
жыланның қуып келе жатқан суреті. Сурет – оғыз-қыпшақ қарым қатынасын бейнелейтініне 
шүбә келтіре алмаймыз. Балық – оғыздарды бейнелесе, аузын арандай ашқан жылан 
– қыпшақтардың тотемі. Қыпшақтардағы қасиетті жылан тотемі (түйме) – Шығыс 
авторларында «кай», Батыс авторларында «змей» түрінде кездеседі. [11, 102 б]. Ұлы дала-
ны мекендеген түрік халықтарының дүниетанымында тотемнің орны ерекше. Олардың тір-
шілігі сонымен тығыз байланыста дамып, тотемдік ұғымдар, таным-түсініктер халықтың 
саяси қарым-қатынастарында да, мәдени идеологиялық байланыстарында да көрініс беріп 
отырғанын тарихи деректерден аңғару қиын емес.  Қорқыт Ата – Оғыз-қыпшақ дәуірінің 
көрнекті тұлғасы. Сол заманның куәсі. Қорқыт туралы аңыздарда кездесетін тотемдік бел-
гілер, Тәңірлік дүниетанымдық ұғымдар, аңыздың тарихи негізі.    

Қорқыт туралы аңыздардың тарихи негізін, шындығын анықтайтын негізгі 
деректер – аңыздарда кездесетін елді-мекеннің атаулары, топонимдер, антропонимдер, 
археологиялық артефактілер екендігін ғалымдар да анықтаған. Сол Қорқыт жырлары 
мен аңыздарында кездесетін есімдер мен топонимдер, тарихи оқиғалар қазақ даласында 
жасап, осында сақталып келеді. Мысалы, Қорқыт есімімен тығыз байланысты жырлар мен 
аңыздарда кездесетін Алатау, Қаратау, Қазығұрт, Қазылық тауы, Көкше теңіз, яғни Балқаш 
көлі, Арқа белі. Оғыздардың астанасы болған – Жанкент. Қазақы аңыздар бойынша қаланы 
ордалы жылан басып, толық күйрейді. Қаланың даңты адамдары – Қорқыт ата, Сарман 
құса, Сан-жақ сұлтан, оның жұбайы – Бикем, олардың ата-аналары тегісімен жыланның 
шағуымен өледі [12, 194 б]. Осы қала туралы аңыздың тарихи шындығын ашу үшін оның 
астарына үңіліп, сол замандағы халықтың дүниетанымымен салыстыра отырып қарастыр-
са, оның тарихи негізін анықтауға болады. Бұл – зерттеуді қажет етеді. Сонымен қатар, 
Жыланшық, Шәуілдір, Түркістан, Қарашық сияқты жер-су аттары, Домбауыл, Байбөрі, 
Бамсы Байрақ (Алпамыс), Байшұбар, Бану шешек, Қазан, т.б.  есімдер мен ру аттары, 
оғыз-қыпшақ заманының тарихынан сыр шертіп тұрған, аңыз-әңгімелерге негіз болған 
Гүлбаршынның атымен аталатын қала «Баршынкент» те, Баршын сұлуға арнап салынған 
көркем кесене «Көккесене» де Сырдария өзенінің бойында екені тарихтан белгілі [12, 180 
б.]. 

Бұл – Қорқыт атаның өмір сүрген өлкесі де, ол туралы аңыздардың,  жырдың тууына 
түрткі болған түпкі сюжеттер, табиғаты да, дүниетанымы да Ұлы Далаға тән екенін және 
ол аңыздардың тарихи шындығын аңғартса керек. Сонымен қатар, Қорқыттың тарихи 
шындығын аша түсетін тағы бір асыл қазынасы – музыкалық мұрасы. Оның күйлері сонау 
ықылым заманнан бері үзілмей, бүгінгі күнге дейін жалғасын тауып келеді.  Қорқыттың 
күйін, оның сарынын қазақ сахарасында осы уақытқа дейін сақтап, тартып келген атақты 
қобызшы-бақсылар еді. Олардың ішінде халық арасында атағы көпке жайылған ең 
танымалдылары – Бағаналы Қойлыбай бақсы, Бағаналы Балақай бақсы. Сыр бойындағы 
бақсылардың ең ұлысы – XVIII ғасырда жасаған Нұрғали бақсы. Олар өздерін Қорқыт 
атаның ұрпағымыз деп санайды [12, 145 б.]. Бақсылардан жеткен «Башпай»,  «Елім-ай, 
халқым-ай», «Тарғыл тана», «Ұшардың ұлуы», «Желмая», «Сарын»,  «Қоңыр», «Қорқыт» 
сынды Қорқыт Ата күйлері бар. Күйлерді орындап жеткізушілер Н. Шәменұлы,          Д. 
Мықтыбаев, Ж. Қаламбаев, М. Жарқынбеков, М. Қошаев, Т. Бұзаубақова, Б. Қосбасаров, 
Ә. Жұмабеков, Ш. Еренбеков. Қорқыт ата күйлерін бүгінгі таңда насихаттап жүрген 
қобызшы-ғалым – Ә. Қазақбаев Қорқыт күйлерінің 20-ға жуық нұсқаларын тауып «Қорқыт 
Ата күйлері мен аңыздары» деген еңбекті басып шығарды [13]. 

Қорыта айтқанда, қазақ даласында оғыз-қыпшақ заманынан қалған тарихи-
археологиялық ескерткіштер, елді-мекендер мен жер-су аттары, адам есімдері, ру аттары 
және қазақ халқында дәстүр болып жалғасып келе жатқан Қорқыт Атаның музыкалық 
мұрасы, оның тарихи тұлғасын, ол туралы аңыздардың тарихи шындығын аша түседі. 
Аңыздардың астарына үңілген сайын Қорқыт дәуірінен кейін, бірнеше ғасыр өтседе қазақ 
даласында Қорқыт мұрасының, оның жүріп өткен іздерінің  сайрап жатқанына куә боламыз. 

Бұл – тарихи шындық. Оны – зерттеу қазіргі ғылым талабы.

Коркыт ата: предания и история

Аннотация. В статье рассматриваются историческая основа легенд о Коркыт Ата и значение устных 
преданий, сохранившихся среди казахов, в изучении истории, традиций, культуры, мировоззрения казахского 
народа. 

Могила Коркыта, мавзолей Сырлытам эпохи огузов, расположенный вдоль Сырдарьи, исторические 
события и исторические названия отраженные в «Книге Коркыт Ата» – единственное свидетельство того, что 
Коркыт является  историческим человеком из племени огуз, а не героем из фольклора.

На основе теоретических и методологических аспектов исследования легенд и устных преданий, 
делается особый акцент на источниковедческой ценности преданий. Таким образом, наследие Коркыт Ата, а 
также топонимы, гидронимы и антропонимы, встречающиеся в преданиях о нем, в работе рассмотрены как 
единственные источники, раскрывающие историческую реальность тех устных преданий.

Ключевые слова: предания, Коркут, источник, история, теория, методология, тюрки.

Korkyt ata: Legends and History

Abstract. This article describes the historical basis of the legends about Korkyt Ata and the importance of 
oral traditions that have been preserved among the Kazakhs in the study of the history, traditions, culture, worldviews 
of the Kazakh people. 

The tomb of Korkyt, the mausoleum of Syrlytam in the Oguz era, located in the Syr Darya, historical events 
and historical names reflected in the Book of Korkyt Ata are the only evidence that Korkyt is a historical person from 
the Oguz tribe, and not a hero made up of folklore.

On the basis of the theoretical and methodological aspects of the study of legends and oral traditions, a 
special emphasis is placed on the source-study value of traditions. Thus, the heritage of Korkyt Ata, as well as the 
toponyms, hydronyms and anthroponyms found in the legend about him, are considered in the work as the only 
sources that reveal the historical reality of those oral traditions

Keywords: Legend, Korkyt, Source, History, Theory, Methodology, Turks.

